
	1. Վարչապետի աշխատակազմ
	04.02.2026 թ.

	
	N 02/11.36/3216-2026

	Նախագծի վերաբերյալ առկա են հետևյալ դիտարկումները՝
1. Նախագծի 1-ի կետի 3-րդ ենթակետով առաջարկվում է ՀՀ կառավարության 2025 թվականի նոյեմբերի 20-ի N 1659-Ա որոշման 4-րդ կետը շարադրել նոր խմբագրությամբ՝ սահմանելով, որ
[bookmark: _Hlk213151420]1) Կոմիտեին ամրացված և Կազմակերպության կողմից փախստականների բնակեցման նպատակով օգտագործված՝  ՀՀ, քաղաք Երևան, Նոր Նորքի 2-րդ զանգված, Մոլդովական 29/1 հասցեում գտնվող շենքի (N 17052023-01-0374 վկայական) 3-րդ հարկի 557.9 քմ մակերեսով NN 300-334 բնակարանները, ՀՀ, Արարատի մարզ, Դարբնիկ համայնք, 5-րդ փողոց, 3 հասցեում (N 03072013-03-0030 վկայական) գտնվող 2695.9 քմ մակերեսով շենքն անհատույց, անժամկետ օգտագործման իրավունքով տրամադրելու մասին պայմանագիր՝ որպես պետական սոցիալական բնակարանային ֆոնդ օգտագործելու նպատակով., 
2)  Կոմիտեին ամրացված և Կազմակերպության կողմից փախստականների ժամանակավոր բնակեցման համար օգտագործված՝ ՀՀ, քաղաք Երևան, Նոր Նորքի 2-րդ զանգված, Մոլդովական 29/1 հասցեում գտնվող շենքի (N 17052023-01-0374 վկայական) 1-ին հարկի 201.4 քմ մակերեսով NN 113-124, 126 և 128 բնակարաններն անհատույց, անժամկետ օգտագործման իրավունքով տրամադրելու մասին պայմանագիր՝ Հայաստանի Հանրապետությունում ապաստան ստացած փախստականներին սոցիալական աջակցության ոլորտի սոցիալական ծառայությունների տրամադրումը կազմակերպելու նպատակով:
Նշված կարգավորումը նպատակ ունի վերացնել որոշման 4-րդ կետի 1-ին ենթակետով նախատեսված հասցեի անճշտությունը (ՀՀ, Արարատի մարզ, Մասիս գյուղ, Դարբնիկ, Անդրանիկի փողոց 2)», մինչդեռ լրացուցիչ պարզաբանման կարիք ունի այն հարցը, թե ինչպես պետք է հասցեի անճշտությունը վերացնելով՝ պայմանագրերը մինչև ՀՀ կառավարության 2025 թվականի նոյեմբերի 20-ի N 1659-Ա որոշման 1-ին կետով նախատեսված ժամկետի լրանալը (2026 թվականի փետրվարի 1-ը) կնքվեն՝ հաշվի առնելով, որ նախագիծը դեռևս մշակման փուլում է:
	Ընդունվել է մասնակի։
Ինչպես նշվել է Նախագծին կից հիմնավորման մեջ, Նախագիծն առաջնահերթ նպատակ ունի 2025 թվականի նոյեմբերի 20-ի N 1659-Ա որոշման 5-րդ կետով նախատեսված անշարժ գույքն Աշխատանքի և սոցիալական հարցերի նախարարությանն ամրացնելու փոխարեն ամրացնել «Օթևան» պետական ոչ առևտրային կազմակերպությանը, որի միջոցով էլ նախատեսվում է կազմակերպել ՀՀ-ում ապաստան ստացած փախստականներին սոցիալական աջակցության ոլորտի սոցիալական ծառայությունների տրամադրումը։ 
Ինչ վերաբերում է անշարժ գույքերը «Օթևան» ՊՈԱԿ-ի անհատույց, անժամկետ օգտագործմանը հանձնելու
ժամկետին (նախքան 2026 թվականի փետրվարի 1-ը), ապա հարկ ենք համարում նշել, որ Նախագիծը վերանայվել է՝ անշարժ գույքերի անհատույց, անժամկետ օգտագործման ժամկետ սահմանելով 2026 թվականի մարտի 15-ը։ Քննարկվող անշարժ գույքերն ամրացված են ոչ թե «Հանրակացարաններ» ՊՈԱԿ-ին, այլ Պետական գույքի կառավարման կոմիտեին (գտնվում է վերջինիս հաշվեկշռում), ըստ այդմ՝ Նախագծի լրամշակված տարբերակով նախատեսվող ժամկետում անշարժ գույքերը կարող են հանձնվել «Օթևան» ՊՈԱԿ-ի անհատույց, անժամկետ օգտագործմանը՝ «Հանրակացարաններ» ՊՈԱԿ-ի լուծարման գործընթացից անկախ։ Հարկ ենք համարում նշել նաև, որ նշված հարցն աշխատանքային կարգով քննարկվել և համաձայնեցվել է Պետական գույքի կառավարման կոմիտեի հետ։                             

	2. Հաշվի առնելով, որ ««Հանրակացարաններ» պետական ոչ առևտրային կազմակերպությունը լուծարելու, անշարժ գույքն անհատույց, անժամկետ օգտագործման տրամադրելու, անշարժ գույքը հետ վերցնելու և ամրացնելու մասին» ՀՀ կառավարության 2025 թվականի նոյեմբերի 20-ի N 1659-Ա որոշման ընդունումից հետո ընդունվել է «ՀՀ կառավարության մի շարք որոշումներում փոփոխություններ և լրացումներ կատարելու մասին» 1957-Ն որոշում՝ որում անդրադարձ է կատարվել «Օթևան» ՊՈԱԿ-ի նպատակներին (օր՝. պետական սոցիալական բնակարանային ֆոնդի կացարաններում բնակվելու իրավունք ունեցող՝ ՀՀ կառավարության 2015 թվականի սեպտեմբերի 10-ի N 1069-Ն որոշմամբ նախատեսված անձանց (ընտանիքների) (բացառությամբ Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման N 4 հավելվածում նշված անձանց (ընտանիքների)) կացարաններով ապահովման և այլ սոցիալական ծառայությունների տրամադրման կազմակերպումը, ինչպես նաև Հայաստանի Հանրապետության օրենսդրությամբ սահմանված այլ անձանց (ընտանիքների) կացարանով ապահովման և այլ սոցիալական ծառայությունների տրամադրման կազմակերպումը) և գործունեության առարկային (օր՝, ՀՀ պետական սոցիալական բնակարանային ֆոնդի և այլ նպատակով անժամկետ ու անհատույց օգտագործման իրավունքով ամրացված գույքի պահպանման ու շահագործման ապահովումը, ինչպես նաև սոցիալական բնակարանային ֆոնդի բնակիչների ու Հայաստանի Հանրապետության օրենսդրությամբ սահմանված այլ անձանց (ընտանիքների) տեղավորումը, համապատասխան պայմանագրի կնքումը, լուծումը, անձի կամ ընտանիքի անհատական կամ ընտանեկան սոցիալական միջամտության ծրագրերի իրականացման ապահովումը, պայմանագրի կատարման նկատմամբ հսկողության իրականացումը և Հայաստանի Հանրապետության օրենսդրությամբ նախատեսված այլ սոցիալական ծառայությունների մատուցումը), ուստի պարզաբանման և հիմնավորման կարիք ունի որոշումների նշված ժամկետներում ընդունվելու և դրանից հետո վերոնշյալ փոփոխությունների անհրաժեշտությունը:
	Ընդունվել է ի գիտություն։ 
Սույն նախագիծը, ինչպես նշվել է Նախագծին կից հիմնավորման մեջ, ընդունվում է ի կատարումն Կառավարության 2025 թվականի դեկտեմբերի 25-ի N 1957-Ն որոշման և դրա պահանջների, որով, մասնավորապես, նախատեսվում է ՀՀ, քաղաք Երևան, Նոր Նորքի 2-րդ զանգված, Մոլդովական 29/1 հասցեում գտնվող շենքի 1-ին հարկի 201.4 քմ մակերեսով NN 113-124, 126 և 128 բնակարաններում բնակվող անձանց (ընտանիքների) կացարանով ապահովման սոցիալական ծառայության տրամադրումը կազմակերպել «Օթևան» պետական ոչ առևտրային կազմակերպության միջոցով։ Մինչդեռ, Կառավարության 2025 թվականի նոյեմբերի 20-ի 1659-Ա որոշման 5-րդ կետի համաձայն՝ քննարկվող անշարժ գույքը պետք է ամրացվեր Աշխատանքի և սոցիալական հարցերի նախարարությանը՝ հետագայում մասնավոր կազմակերպության անհատույց օգտագործմանը հանձնելու նպատակով։ 
Կառավարության 2025 թվականի դեկտեմբերի 25-ի N 1957-Ն որոշման նախագծի՝ սոցիալական նախարարական կոմիտեի նիստի քննարկման փուլում, որ հաջորդել է Կառավարության 2025 թվականի N 1659-Ա որոշման ընդունմանը՝ 20․11․2025 թ․, առավել նպատակահարմար էր գնահատվել ՀՀ-ում ապաստան ստացած փախստականներին սոցիալական ծառայության տրամադրումը քննարկվող անշարժ գույքի շրջանակներում կազմակերպել «Օթևան» ՊՈԱԿ-ի միջոցով՝ մասնավոր կազմակերպության փոխարեն։ Բացի այդ՝ Կառավարության 2025 թվականի դեկտեմբերի 25-ի N 1957-Ն որոշմամբ նախատեսվում է քննարկվող անշարժ գույքում (բնակարաններում) բնակեցված անձանց (ընտանիքների) հետ մեկ տարի ժամկետով բնակելի տարածքի օգտագործման պայմանագրի կնքում, այսինքն՝ նշված անձանց համար հնարավորություն է նախատեսվել ևս մեկ տարի ժամկետով շարունակելու զբաղեցնել իրենց հատկացված բնակարանները, ինչը հնարավոր չէր լինի կազմակերպել անշարժ գույքը մասնավոր կազմակերպությանը հանձնելու պարագայում` ի թիվս այլնի տվյալ սոցիալական ծառայությունը մասնավոր կազմակերպության միջոցով ներկայումս կազմակերպելու իրավական մեխանիզմի բացակայության պատճառով։ 

	3. Նախագծին կից հիմնավորման 5-րդ կետը ձևակերպված է «Նախագծի ընդունման կապակցությամբ այլ նորմատիվ իրավական ակտերի ընդունման, ինչպես նաև պետական կամ տեղեկան ինքնակառավարման մարմնի բյուջեում եկամուտների կամ ծախսերի ավելացման կամ նվազեցման անհրաժեշտությունը» վերնագրով, մինչդեռ, բովանդակության մեջ խոսք չի գնում «այլ նորմատիվ իրավական ակտերի ընդունման անհրաժեշտության» մասին:
	[bookmark: _GoBack]Ընդունվել է:
Նախագծին կից հիմնավորումը լրացվել է՝ ուղղակիորեն նախատեսելով, որ Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չկա։ 

	2. ՀՀ արդարադատության նախարարություն
	08.01.2025 թ.

	
	N /27.2/60708-2025

	Ի պատասխան Ձեր 2025 թվականի դեկտեմբերի 24-ի թիվ ԱԹ/ԱՀ/38430-2025 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի:
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:
Տվյալ պարագայում նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված Հայաստանի Հանրապետության կառավարության 2025 թվականի նոյեմբերի 20-ի N 1659-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:
	Ընդունվել է ի գիտություն:

	3. ՀՀ տարածքային կառավարման և ենթակառուցվածքների նախարարություն
	08.01.2026 թ.

	
	N ԴԽ//45255-2025

	Հայտնում ենք, որ ՀՀ ՏԿԵՆ պետական գույքի կառավարման կոմիտեն «Հայաստանի Հանրապետության կառավարության 2025 թվականի նոյեմբերի 20-ի N 1659-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:

	4. Պետական եկամուտների կոմիտե
	07.01.2026 թ.

	
	N 01/3-1/79897-2025

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2025 թվականի նոյեմբերի 20-ի N1659-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում ենք, որ նախագծի վերաբերյալ առաջարկություններ չկան։
	Ընդունվել է ի գիտություն:

	5. ՀՀ ֆինանսների նախարարություն
	16.01.2026 թ.

	
	N 01/34/29979-2025

	Ձեր 24.12.2025թ. N ԱԹ/ԱՀ/38430-2025 գրությամբ ներկայացված՝ «Հայաստանի Հանրապետության կառավարության 2025 թվականի նոյեմբերի 20-ի N 1659-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ մեր իրավասությունների շրջանակներում դիտողություններ և առաջարկություններ չունենք:

	Ընդունվել է ի գիտություն:



